
Joyce anaonanamba



Kila mtu anamwambia Joyce kwamba  
amezungukwa na namba kila sehemu.

Lakini kila anavyojaribu kutafuta namba  
hizo bado hazioni. 



Joyce anamwomba Bibi amsaidie  
aweze kuona baadhi ya namba.
Bibi anaelekeza kidole kwenye  
mitungi iliyoko juu ya rafu na  

kuhesabu, “moja, mbili, tatu, nne.”



Lakini Joyce hana furaha.
“Hizo si namba. Hiyo ni mitungi!”



Joyce anamwomba mama amsaidie  
aweze kuona  baadhi ya namba.

Mama anaelekeza kidole kwenye  
karoti zilizoko bustanini na kuhesabu, 

“moja, mbili, tatu, nne.”



Lakini Joyce hana furaha.
“Hizo si namba. Hizo ni karoti!”



Joyce anamwona Linda akihesabu kuku,  
anahakikisha kama wote wamerudi nyumbani.



Lakini Joyce hana furaha.
“Hizo si namba. Hao ni kuku!”



Joyce anamwona shangazi akihesabu masaa hadi 
kufikia muda wa chakula cha usiku.



Lakini Joyce hana furaha.
“Hizo si namba. Hayo ni masaa!”



Joyce haoni namba duniani.
Anaenda kuzungumza na dada yake Maria,  
ambaye ana miaka nane na anajua kila kitu.



“Ukitazama kitu chochote kwa usahihi,utaona 
namba ndani yake,”Maria akasema.

Maria anampa Joyce miwani ya muujiza na 
kumwambia aende kutafuta  namba duniani.

